
Mawphor

Rah ki heprit 1

Nongpoh, Naiwieng 09 : Ki
heprit na ka shnong Thad
bad Kyrdem Kulai 6 Kilo ki
la shim ia ka sienjam kaba
khraw ban mih shakhmat
bad leit kynduh markhmat
ia u Deputy Commissioner ka
Ri-Bhoi  District, ban
pynsngew ia Ki jingeh bad ki
mat kiba Kktah ia ka
jingshngaifi jong ki hapoh ki
shnong jong Ki.

Kine ki khynnah ki dei
ki dkhot jong ka Children’s
Club na ka shnong Thad bad
Children’s Club Kyrdem
Kulai 6 Kilo, kiba la leit ban
pynsngew kyrpang halor ka
jingbym biang ki jingker u
transformer uba don hapoh
shnong Thad, kaba lah ban
wanrah ia ka jingma bad
jingmynsaw, khamtam ia ki
khynnah rit. Ki la pynsngew

a ki jingeh

ka shnong hakhmat

DC, kular ban shimkhia

ruh ia ka jingbym shngain
jong ka lynti leit tong umdih
kaba don hapoh ka shnong
Kyrdem Kulai 6 Kilo.

Ha kane ka jingleit
iakynduh ia u DC ka Ri-Bhoi,
la ialam ia kine ki khynnah
da ka Kong Balakyntiew
Umbah, President ka Ri-Bhoi
Area Welfare Association,

ryngkat ka jingiadonlang
jong ka Heprit Meba-Ai-
Kyrpang Makdoh, President
ka Children’s Club Shnong
Thad, ka Heprit Lashemhun
K. Rangtong, Treasurer, ka
Heprit Lapynhun Iakai, Sec-
retary ka Children’s Club
Kyrdem Kulai 6 Kilo, bad ka
Heprit Naphishisha

Mawlong, President ka
Children’s Club Kyrdem
Kulai 6 Kilo.

Haba kren sha ki lad
pathai khubor, ka Heprit
Lashemhun K. Rangtong bad
ka Heprit Lapynhun Takai ki
la pynpaw ia ka
jingsngewkmen kaba kKhraw
ba ki la ioh ia ka kabu ban
iakynduh markhmat ia u
Deputy Commissioner ka Ri-
Bhoi bad ban pynsngew beit
ia ki jingeh kiba ki iakynduh
ha ki shnong jong ki.

Ki la iathuh ruh ba ha
kane ka jingiakynduh, ki la
kyrpad ia u DC ban shimkhia
ban pynbiang noh ia Kki
jingker ia u transformer,
khnang ban lait na kino kino
ki jingjia ba sngewsih,
khamtam haba ki khynnah
rit ki ju ialehkai hapoh

shnong. Nalor kata, ki la
kyrpad ruh ban pynbiang da
ki Solar Street Lights ha ka
lynti leit tong umdih hapoh
shnong Kyrdem Kulai 6 Kilo,
khnang ba ka lynti kan long
kaba shngain bad kaba suk
ban pyndonkam ia Kki
Kkhynnah kiba ju leit tong um
na katei ka jaka.

Na ka liang jong u
Deputy Commissioner ka Ri-
Bhoi, u la pynpaw ia ka
jingsngewkmen ban
iakynduh ia kine ki khynnah
kiba la shim ia ka sienjam
ban mihkhmat ia ki
Children’s Club bad ban
pynsngew ia ki mat kiba
donkam hapoh ki shnong
jong ki, ha kaba u la kular
ruh ban shimkhia bad peit
bniah ia Kitei ki jingeh ba la
wanrah da kine ki khynnah.

Ha ka Rajya Jal Utsav 2026

Tyllimlon kajyllanakabyntakajingkongsan ban sumar,
ban tyngkan bad pynnenakityllongumhakajylla

Kiba iashim bynta ha ka prokram ban pynneh pynsah ki tyllong um.

Shillong, Naiwieng 09: Ka
tnad Public Health Engineer-
ing jong ka sorkar Meghalaya
ka la pynlong da kaba jop ia
ka Rajya Jal Utsav 2026 ha ka
State Convention Centre,
Shillong, ha kaba la lum lang
ia ki samla pule, ki nonghikai,
ki heh sorkar, ki riew
shemphang, ki nongdro dur,
bad ki dkhot jong ka imlang
sahlang ha ka jingrakhe kaba
shlur ia ka jingpynneh
pynsah ia ka mariang.

Ha kane ka sngi la wan
da u Vivekanand Singh
Rathore, IPS, Deputy Inspec-
tor General, SHQ BSF
Shillong, kum u Kongsan,
bad u Ranjit Das, Scientist/
Engineer 'SF', North Eastern
Space Applications Centre
(NESAC), kum ki symbud
Kongsan. Ka prokram ka la
pynpaw ia ka jingkitkhlieh
lang ban iada ia ki tyllong um
katba ka dang pynroi ia ka
jingsngewthuh kaba kham
bha hapdeng ki nongshong
shnong, khamtam eh ki
samla, shaphang ka
jingdonkam jong ka

jingpyniaid ia ka um kaba
neh bad ka jingsumar ia ka
mariang bad ka sawdong
sawkun.

Kawei ka jingjia ba
kongsan jong ka Rajya Jal
Utsav 2026 ka dei ka
jingiashim bynta ba
sngewtynnad jong ki samla
pule na ki jaka pule ha
kylleng ka jylla. Lyngba ki
jingiakob ha ka jingdro dur,
jingthoh khana bad jingshna
model ba iadei bad ka
mariang kaba don ka phang
"Ka Um jong ngi, ka lawei
jong ngi: ki lad pynbeit ba la
ialam da ka imlang sahlang
na ka bynta ka jingshngain
ka um", ki samla pule ki la
pyni ia ki jingmut ba
thymmai, ka jingpynpaw ba
thymmai, bad ki lad pynbeit
ba lah ban leh kiba pynshong
nongrim ha ka jingsumar ia
ka um, ka um dih kaba khuid
bad ka jinglah ban ialeh
pyrshah ia ka jingkylla ka
suinbneng. Ka jingiashim
bynta jong ki ka pynpaw ia
ka jingsngewthuh bad
jingaiti kaba nangroi

hapdeng ki samla jong ka
Meghalaya ban tei ia ka
lawei kaba neh.

Ha ki jingrakhe la
pynlong ruh ia ka jingiakren
kaba sngewtynnad halor ka
phang "Ka Um: Ka Pateng
Jong Ngi, Ka Jingkitkhlieh
Jong Ngi, Ka Lawei Jong
Ngi", kaba la wad bniah ia ka
jingdonkam ban pynneh
pynsah ia Ki tyllong um, ban
iada ia ka mariang kiba tlot,
bad ban pynneh pynsah ia
ki rukom tip tynrai kiba iadei
bad ka jingpyniaid ia ka um.
La pyniaid da u Shri Conrad
Pariat, ia kane ka jingiakren
la wanrah lang ia ki riew
shemphang na ki bynta
bapher bapher, kynthup ia
ka Kong U E. Shullai,
Nongsumar Khlaw (Ka
Khlaw ha ka Imlang Sahlang
bad ka Mariang); u Bah W. K.
Kharkongor, uba dei u
ophisar jong ka tnat pynneh
pynsah ia ka khyndew bad
ka um; u Bah R. S. Nongbri
uba long u heh Engineer ka
PHED Meghalaya; ka Kong
Amebari Kharkongor, Assis-

tant Professor ka Shillong
College; bad u Dr Bankerlang
Kharmylliem, Assistant Pro-
fessor, Shillong Commerce
College.

La pynphuh pynphieng
shuh shuhiakanekajingialang
da ka jingkren kyrpang na u
Ranjit Das, Scientist/Engineer,
NESAC, Sorkar India, tnad
Space, uba la iasam ia ki
jingshemphang halor ka
jingpyndonkam ia ka space
technology ha ka jingpyniaid
ia ki marpoh khyndew.

fa ki jingiakob bapher
bapher la bishar bniah da ka
kynhun nongbishar ba
pawnam ba la jied na ki
riewstad, ki tnad sorkar, bad
ki riew shimet, da kaba
pynthikna ia ka rukom
bishar bniah kaba pyrkhing
bad kaba shai katba dang
ithuh ia ka jingstad, ka
jingpynwandur thymmai,
bad ka jingiadei bad ka
phang pdeng jong ka
jingsumar ia ka um.

Ka prokram Kkolshor
mynstep ka la pyndap ia ka
jinglong kaba kyrpang bad
kaba sah jingkynmaw ha ki
jingrakhe da kaba pyniasoh
itynnad ia ka kolshor kaba
riewspah jong ka Meghalaya
bad ka khubor jong ka
jingsumar ia ka mariang bas
ka sawdong sawkun. Ka
jingrwai Khasi  kaba
sngewtynnad ka la pynpaw
ia ka jingiadei kaba jylliew
hapdeng ki jaitbynriew bad
ki sawdong sawkun jong ki,
katba ka Shad Wangala kaba
shlur ka la rakhe ia ki riti
dustur bad ka pateng rep jong
ka Garo Hills, kaba
pynkynmaw ia ki

nongpeitkai ia ka jingiadei
kaba don hapoh jong ka um,
ka mariang, bad ki lad kamai.

Ka jingpynshlur
kumjuh ka long ka jingshad
tynrai jong ki Pnar, kaba la
pynsngew ia ka Khubor kaba
khlain halor ka jingsumar ia
ka mariang bad ka
jingkitkhlieh lang ban iada
ia ki marpoh khyndew na ka
bynta ki pateng ban wan.
Lyngba ki jingrwai, ki
jingiathuhkhana, bad ki
jingshad, ki jingpyni kolshor
ki la pynkylla ia ka khubor
jong ka jingsumar ia ka um
sha ka jingpynpaw ba im
jong Ki riti dustur bapher
bapher jong ka Meghalaya,
kaba pyni kumno ka jingstad
tynrai bad ki rukom leh
kolshor ki dang iai bteng ban
don ka bynta kaba kongsan
ha kaba kyntiew ia ka jingim
kaba neh bad ka jingburom
ia ka mariang.

fa kane ka jingialang la
pynkut da ka jingsam
Kkhusnam sha ki nongjop ha
ki jingiakob bapher bapher,
da kaba ithuh ia ka sap ba
phylla jong ki, ka jingstad
thymmai, bad ka jingaiti ban
kyntiew ia ka jingsngewthuh
shaphang ka jingsumar ia ka
um. Ka Rajya Jal Utsav 2026
ka la pynskhem biang ia ka
jingkular jong ka Meghalaya
ban iada bad pynneh ban
tyngkai ia ka um bad ka
jingkordor jong ka katba ka
ai bor ia ki shnong ki thaw,
khamtam ia ki samla, ban
long ki nongialehkai ba trei
shitom jong ka jingsumar ia
ka mariang, ka tyllong um
bad ka roi ka par kaba neh
hapoh ka Jal Jeevan Mission.

Da ka Kids’ Graduation cum Parents’ Day la pynlong ha
St. Francis D’Assisi School, South West Khasi Hills

Mawkyrwat, Naiwieng 09
: Ha ka sien ka banyngkong
ha ki thain Shiliang-
Umrilang jong ka South West
Khasi Hills District, ka Skul
St. Francis D’ Assisi, Tynsom-
Mawthawiang, ka la pynlong
ia ka Kids’ Graduation lane
kata ka jinglehburom ia ki
khynnah-rit kiba la pyndep
ia ka kyrdan Kindergarten.
La pynlong ia kane ka
program ha ka jingiadonlang

jong ki kmie ki kpa bad ka la
long kaei kaei kaba pynshlur
ia ki khynnah jong kane ka
thaif ban sngewtynnad ha ki
jingpule.

U Bah Kynphamlin V.
Kharlyngdoh, Lawyer & Ad-
vocate, Supreme Court u la
long u Kongsan ban pynkup-
burom ia kine ki Khynnah-
rit, ha ka jingiadon-lang jong
u Brother Barnabas Lyngdoh
CMSF na Nongstoin, kum u

symbud kongsan, u Brother
Collinsius Wanniang CMSF,
Manager & Vice-Provincial
of North East India, Brother
Barles Lyngdoh CMSF, Prin-
cipal jong ka Skul, Ki
Nonghikai, Ki Kmie ki Kpa
bad ki Khynnah Skul baroh
kiba la pynkhreh bha ia ki
Prokram da ki Sap ki Phong
jong ki.

Ha ki kyntien sbai -
kyntien kynpham jong u, u

Bah Kynphamlin u la
pynshlur ia ki Khynnah bad
ia ki Kmie ki Kpa ban
shimkhia ia la ki jong ki
kamram ban poi sha ka thong.
U da pynshlur ba ka
Meghalaya,
sa tang katno kan sa poi ha
ka 100% ha ka Jingnang
Jingstad.

"Kine baroh ki dei
namar don ki Skul Mishon
kum Kka St. Francis D’Assisi

i

kiba la trei borbah ban
pynkiew ia ka jingnang
jingstad", ong u bah
Kynpham

Kum ban shu kdew
hangne, kane ka Skul St.
Francis D’Assisi, ka la nang
kiew shakhmat naduh ka por
ba la sdang ha u snem 2017
ha kaba ki Khynnah ba ia leh
eksam Matrik na kane ka
Skul ki pass beit 100% bad
don ka jingsngew jong ki
briew kane ka thaifi ba kane
ka skul kan long ka
dongmusa ban tbeh jingshai
ha kane ka Dong Shiliang-
Umrilang.

Ym tangkata, katno ki
briew ki sngewsarong banioh
ia kum kane ka Skul ba la
pyniaid da ki Franciscan
Missionary Brothers — kiba
pyniaid ia ki Skul-bah
kylleng ka pyrthei ha kaba
ki la long da shisha ki
jingkyrkhu ia ki shnong ki
thaw khamtam eh ha ki jaka
nongkyndong.

5
u LumjingialangkaICAR halor ka phang

ka buit pynmih symbai babha lyngba ka
jingwad bniah ka juk mynta

Shillong, Naiwieng 09: Ka
jingialang pynroi ia ka
jingtbit halor ka 'Ka buit
pynmih symbai ba bha: Ka
jingthung ia ka lawei' la
pynlong da ka jaka wad
bniah jong ka ICAR na ka
bynta ka thaifi NEH, Umiam,
ha ka 5 tarik u Naiwieng.
Ka jingialang ka thmu
ban pynsngewthuh bad
kyntiew ia ka jingnang
jingstad bad jingtbit jong ki
nongrep, ki samla
nongkyndong, ki nongtrei

extension bad kiwei kiwei ki
nongshim bynta ha ki buit
pynmih symbai kiba bha.
Kinongmihkhmat na ka
Directorate of Agriculture, ki
ophisar jong ka tnad rep jong
ka Ri-Bhoi bad East Khasi
Hills, ki ophisar wadbniah na
Shillong, Tura bad Jowai,
National Seeds Corporation,
AICRI In-charge, Upper
Shillong, ADO, Jirang, FPO,
Tyrso, ki riewstad saian, ki
nongrep kiba iaid shaphrang
bad kiwei kiwei ki nongtrei

kiba don bynta ha katei ka
sngi Ki la iadonlang ha kane
ka sngi.

Ka workshop ka la ai ka
rynsan ban iakren bad iasam
jingtip hapdeng ki jaka wad
bniah, ki tnad sorkar, ki ex-
tension agencies, ki nongrep
bad kiwei Kkiwei Kki
nongshim bynta, bad ka la
pynpaw ia ka jingdonkam
ban iatreilang ban
pynkhlain ia ka rukom
pynmih bad sam symbai ba
bha ha ka jylla Meghalaya.

Kem ding ka dukan die uniform shipai bad pulit
ha Baridua, julor Iut ki tiar bad ki j

ain ki nep

Ka ding kaba la klang ha kawei ka dukan ha Baridua.

Nongpoh, Naiwieng 09:
Kawei ka dukan kaba die
iaki jain uniform bad ki tiar
shipai bad pulit kala kem
ding kynsan hynnin ka miet
haduh baroh ki jingdon
jingem ha katei ka dukan
kila julor kaba la wanrah ruh
ka jingduhnong kaba khraw
ia u trai dukan.

Katkum Kka jingtip bala
ioh lum la ong ba kane ka
jingjia kala jia haka por
kumba 10 baje eiei ia kaba
ym pat lah ban tip thikna ka
daw tynrai jong katei ka
jingjia, katba ka ding kala ioh
ban klang bad bamduh
baroh Ki tiar ki tar naduh ki
jain ki nep haduh ban da

kylla dpei.

Ki pulit ka Khanapara
Police Station Kkila poi mar
mar sha katei ka jaka
ryngkat ki pulit pynlip ding
ban tem ia katei ka ding kaba
klang, bad naka liang ki pulit
ki dang pynlong ka jingtohkit
halor kane ka jingjia ban lap
iaka daw tynrai.

Lano ka sorkar Jylla kan shimkhia ban pynbeit

nongkhaii na kylleng ki jaka na Assam bad na
West Khasi Hills ki poi ryngkat ki paitbah kiba
leit siew leit tda.

Kum ban pynkynmaw ba dang ha kine
ki khyndiat snem ba ka jingiakhih ban dawa
na ka sorkar ba kan pynbeit noh ia u pud u
sam, sorkar Assam ka la shimkhia bad
pynsted bha ban shna ia ka surok na katei ka
iew shaduh Umshiak ter ter haduh ban da
iakynduh bad ka surok bah na Hahim sha
Boko, khnang ba kan ioh lad ban pynthikna
ba Kkitei ki jaka ki dei kiba hap hapoh ka
Assam, namar ba u mawpud jong ka hima
Nonglang Sirdarship u don kham shakhmat
kumba sanphew mitar ei ei na ka iew
Kamrimura.

Ka iew Hahim ruh ka dei ka iew
khappud kaba hap ha kajuh ka rukom kum
ka iew Kamarimura, hynrei haba pyrshang
ban wad jingtip bniah ym shym lah shuh
ban pynthikna. Tangba katkum Ki
jingiathuhkhana jong ki riew tymmen, la ong
ba ka kyrteng Hahim ka dei ka ktien jong ki
Rabha katba ha ka ktien Khasi pat haduh
mynta mynne ki dang khot ka iew Byrhat.

Namar ba ym shym la don ki
nongsynshar hima kiba kam trai ia katei ka
jaka, ha u juh u snem 2023 ka iew Hahim
kaba hap ha ka Hahim sector kaba kynthup
ruh ia ka Gizang reserve forest kaba don
shaphang sepngi, ka la hap pura hapoh u
pud u sam jong ka jylla Assam, ha kaba ka
Assam ka la dep buh ruh da ka ktem pulit ha
shilliang ka wah Tyrsung, ha syndah bad ka
shnong Athiabari la bun bun snem.

Ha katei ka iew naduh hyndai ki briew
naduh Maharam kata na Mawkyrwat,
Nonglang, Mawten, Mawlangwir, Rangthong
Rangblang, Sangriang bad kiwei kiwei ki jaka
ki mih ha ka sngi u Blei dang step phyrngap,
ki iaid da ka kjat haduh ban da poi ha ka
shong Langja ynda la kem dum bad ki sah
miet ha katei ka shnong.

Ha ka step sngi nyngkong pat ki mih na
ka shnong Langja bad ki poi ha Hahim ynda
la noh phai ka sngi. Bun ki rangbah kiba leit
sha katei ka iew, Ki dei ki nongkhaii masi, ki

thied ia ki masi lyngraw kiba la dap kumba
ar lai haduh saw snem na ki shong Khasi, ki
ialam sha Hahim bad na Hahim pat ki thied
saia ki masilur ki bym long shuh ban pyntrei,
ki masi kynthei ruh kumjuh bad pynpoi ia
ki sha Nongstoin , iew Mawkyrwat haduh
Mawsynram naka bynta ban shoh doh.

Ki don pat kiba leit sha katei ka iew
kiba shalan ia ka khi, makhon, riewhadem,
sohmynken, phan bad kiwei kiwei. Nalorkata
katkum ka jingiathuh jong ki riew tymmen
la ong ba ka ktien Byrhat ka dei ka ktien
Maram paka, namar ka ktien Byr kamut
syriem lane la jan iadei, tangba kam pat long
thik kumba ka dei ban long hat ka mut ka
iew, namar ia ki iew kiba don ha khappud
bad ka Bangladesh la tip kum ki hat namar
ba ki ba leit sha Kitei ki iew ki la khleh lang
bad dkhar bad Khasi.

Dei halor katei ka nongtim ba ki Khasi
ki khot ia ka iew Hahim ka Byrhat namar
kiba leit ha katei ka iew ki iakhleh lang
Khasi, Garo, Assamese, Rabha, Boro bad
kiwei kiwei Ki jaitbynriew.

Katkum ka jingkynmaw Kki riew
tymmen kiba na Mawkyrwat kiba dei ki
nongprat lynti ban leit shaduh Byrhat, ki
dei u Parad (L) Bamon fawphniaw na
Mawmerang, u (L) parad Lorai Lyngdoh na
Nonglang u kpa jong u (L) bah Silvester
Kharlyngdoh Deputy Commissioner barim
ka West Khasi Hills,u (L) parad Charai
Lyngdoh, u (L) Rohin Lyngdoh na Nonglang
bad u (L) parad Shondro Nongsiej na
Nonglang West Khasi Hills, u bah Klipshon
na shnong Kriangrin bad bun kiwei kiwei ki
riew tymmen.

Ki longkmie pat kiba la ju leit lang sha
katei ka iew Byrhat ki dei ka (L)) Meirad Miri
Wanfiang, (L) Meirad Kyrhon Wanhiang, (L)
Meirad Pheri Marwein, ka (I.) Meirad Trikly
Wanniang, ka (L) Meirad Konti Snaitang bad
kiwei kiwei na Nonglang West Khasi Hills
ryngkat ki riew tymmen na ka shnong Langja
kum u (L) Parad Kidwer, (L) parad
Phangsingh, (L) parad Raimon, (L) meirad
Twinsy Syiemlieh bad kiwei kiwei.

Shisien tied yn pynsawa ki 1000 tylli ki ksing ha ka

Wangala Festival Committee ha ka jingpyllait Khubor.

"Kane ka sienjam kaba don histori ka thmu ban pyni ia ka pateng tem tynrai jong ki
paid Garo ha ka rynsan jong ka ri bad ha ka pyrthei," ka la bynrap.

Ta kane ka jingpynbna la pynmih da ka 100 Drums Wangala Festival Committee bad ka
Media and Publicity Sub-Committee jong ka Golden Jubilee Celebration 2026.
Hadien 50 snem naduh ba la sdang ia kane ka festival, mynta ka la kylla long ka jingrakhe

kolshor kaba heh tam jong ki paid Garo.

"Ka 100 Drums Wangala Festival ka dei ka tamasa pyni kolshor kaba heh tam bad kaba
la pawnam tam jong ki paid Garo, kaba pyni ia ka pateng tynrai kaba riewspah jong ngi, ka
sur tem tynrai, Ki jainkup kiba itynnad, ki jingshad, ki rukom leh niam bad ka mynsiem
jingiatylli jong ka imlang sahlang," la ong ka committee.

"Ka Golden Jubilee ka dei ka dak ia ka jingdap sanphew snem jong ka jingpynneh
pynsah bad kyntiew ia ka jinglong kyrpang ha ka kolshor jong ki paid Garo," ka la bynrap.

La kKhmih lynti ba kane ka tamasa kaba saw sngi kan khring ia hajar ngut ki nongwan
jngohkai, ki kynhun pyni kolshor, ki nongshad bad ki riewpawkhmat na kylleng ka
Meghalaya, ka thain shatei lam-mihngi jong ka ri bad shabar jong ka thaifi, kaba pynlong ia
ka Chibragre kum ka dohnud jong ka kolshor Garo.




